
Annotatsiya. Mazkur maqolada hamkorlik, ishonch va ijtimoiy hamkorlik masalalari 
hamda Yangi O‘zbekiston taraqqiyot strategiyasi doirasida davlat, jamiyat, shaxs hamda 
fuqarolik institutlari hamkorlik munosabatlari ahamiyati yoritiladi. Shuningdek, ijtimoiy 
hamkorlik tamoyillari, g‘oyaviy va ma’naviy asoslari hamda jamiyat taraqqiyotidagi 
integratsion funksiyalari tahlil etiladi. Natijada ijtimoiy hamkorlik jamiyatning barqaror 
rivojlanishi, ijtimoiy-iqtisodiy birlikni mustahkamlash va fuqarolik mas’uliyatini 
oshirishning muhim elementi sifatida ko‘rsatib beriladi.

Kalit so‘zlar: hamkorlik, ijtimoiy hamkorlik, ishonch, raqobat, fuqarolik jamiyati, 
ijtimoiy faollik, qadriyat.

Kirish

Bugungi davrda davlat va jamiyat taraqqiyotida ijtimoiy hamkorlik masalasi 
dolzarb ahamiyatga ega bo‘lmoqda. Ijtimoiy hamkorlik birgina iqtisodiy 
munosabatlar emas, balki madaniy-ma’naviy, siyosiy rivojlanishning asosini 

tashkil qiladi. Yangi O‘zbekistonning taraqqiyot strategiyasi ustuvorligida jamiyat a’zolari 
o‘rtasida hamkorlikni yangi bosqichga ko‘tarish, ijtimoiy-ma’naviy mas’uliyatini oshirish 
va yoshlarni faollikka targ‘ib etish kabi alohida yondashuvlar belgilab berilgan.

Aslida ijtimoiy hamkorlik — turli millat, irq va dinga e’tiqod qiluvchi kishilarning yagona 
maqsad yo‘lida, umumiy farovonlikni ko‘zlab harakat qilishidir. U jamiyatda tinchlik, 
barqarorlik va taraqqiyotni ta’minlab beruvchi hodisadir. Ijtimoiy hamkorlik yo‘q joyda 
albatta ziddiyat, qarama-qarshilik, bo‘linish va tanazzul sodir bo‘ladi. Bu ayniqsa hozirda 
dunyoning turli mintaqalarida sodir bo‘layotgan mafkuraviy tahdidlar, kiberjinoyatlar 
hamda qurolli mojarolar yuz berayotgan davrda zaruratga aylanmoqda.Yangi O‘zbekiston 
taraqqiyot strategiyasining asosiy yo‘nalishlaridan biri ham barcha davlatlar bilan ochiq, teng 
huquqli munosabatlarni olib borishga qaratilmoqda. Jumladan, Markaziy Osiyo davlatlari 

bilan yaqin hamkorlikni kengaytirish 
va mustahkamlash — mamlakat tashqi 
siyosatining asosiy yo‘nalishi hisoblanadi. 
Prezident Sh. Mirziyoyev ta’biri bilan 
aytganda: “So‘nggi yillarda Markaziy Osiyo 
mintaqaviy hamkorlikni mustahkamlash 
yo‘lida sezilarli yutuqlarga erishdik. Bu 
amaliy jihatdan yangi mazmunga ega 
bo‘lgan vazifalarni hal etishga, ya’ni 
dunyoning boshqa mintaqalari bilan yanada 
yaqin aloqalar o‘rnatishga imkon beradi”1.

Asosiy qism

Tadqiqotchi olim O.A. Vrublevskaya ning 
fi kricha, “ijtimoiy hamkorlikning asosiy 
elementi — o‘zaro munosabatlardagi sub-
yektlarning yagona va teng mushtaraklik 
maqsadlariga egaligidir”2. Bu kabi hamkor-
lik turli iqtisodiy shakllarda vujudga kela-
di: misol uchun, tadbirkorlik sherikchiligi, 
siyosiy masalalardagi ittifoqlar, muayyan 
yo‘nalishdagi ijtimoiy birdamlik harakat-
lari. Hamkorlik har doim o‘zaro bir-birini 
rag‘batlash, ko‘mak, ishonch kabi tamoy-
illariga tayanadi. Shu ma’noda, u ijtimoiy 
munosabatlarning barqaror davomiyligini 
ta’minlovchi axloqiy va ijtimoiy birlik sifa-
tida yuzaga keladi.

Bundan tashqari, raqobat tushuncha-
si mavjud bo‘lib, u ijtimoiy munosabat-
larda boshqacha shaklga ega, ya’ni bunda 
subyekt lar bir maqsad va manfaat uchun 
kurashadilar. Bu jarayonda ishtirokchilar 
raqib laridan o‘zib ketish, chetga chiqa-
rish, hatto ijtimoiy-iqtisodiy sindirish bilan 
xarakterlanadi. Ijtimoiy tahlilda raqobat ikki 

1 Mirziyoyev Sh.M. Yangi O‘zbekiston taraqqiyot strategiyasi. 
T., “O‘zbekiston”. 2022 yil B.399

2 Врублевская О.А. О сущности понятия «социальное 
взаимодействие» в научных исследованиях // Сибирский 
журнал науки и технологий. 2006. № 5 (12). С. 63

tavsif bilan o‘rganiladi: rivalitet hamda zid-
diyat. Ijtimoiy hamkorlik hamda raqobat 
jamiyatda ijtimoiy munosabatlarning o‘zaro 
muvozanatini ko‘rsatuvchi ikki asosiy ten-
densiya sifatida xarakterlanadi.

Zamonaviy taraqqiyotda olim G.V. 
Osipovning ilmiy xulosasi keng tarqalgan. 
Unga asosan ijtimoiy hamkorlik — 
“shaxs yoki ularning guruhlari tomonidan 
amalga oshiriladigan, boshqa guruhlar 
yoki umuman jamiyat uchun ma’lum bir 
ahamiyatga ega bo‘lgan har qanday sog‘lom 
xatti-harakatdir; bu ahamiyat nafaqat ayni 
paytda, balki potensial tarzda ham namoyon 
bo‘lishi mumkin”3. Falsafi y ma’noda, bu 
ta’rif jamiyatdagi ijtimoiy munosabatlarni 
dinamik ifodalash imkonini yaratadi. Chunki 
har bir insoniy harakat mohiyatan individual 
faoliyatdan tashqari ijtimoiy ma’noni ham 
ifodalaydi va boshqa subyektlar manfaatlari 
bilan sayqallanib, ijtimoiy muhit bilan o‘zaro 
bog‘liq holda shakllanadi. Shu qatorda, 
ko‘plab izlanuvchilar ijtimoiy hamkorlikda 
xulq-atvor faol lokomotiv ekanligi haqida 
yakdil xulosa beradilar. Ya’ni ijtimoiy ham-
korlik passiv jarayon emas, balki shaxslar 
va ijtimoiy guruhlarning umumiy faoliyati 
natijasi, ularning o‘zaro ma’naviyati va 
madaniyati asosida takomillashib boruvchi 
hodisa sifatida bo‘y ko‘rsatadi. 

Bu kabi yondashuvni qator xorijiy 
olimlarning ilmiy ishlanmalarida kuzatishi-
miz mumkin. Masalan, S.S. Frolov ijti-
moiy hamkorlikni “o‘zaro kelishilgan ij-
timoiy faoliyat majmui” deb ta’rif beradi, 
olim S.A. Radionova “ijtimoiy hamkor-
lik o‘zaro aloqaning eng maqbul ko‘rini-
shi, harakatlarning integratsiyalanishi va 

3 Карепова С.Г. Социальное взаимодействие: исторический 
и современный аспект социологического знания: дис. … 
канд. социол. наук. М., 2011. С. 117.

natijasi ning muvofi qlashuvi” sifatida ta’rif-
laydi. Tadqiqotchi M.B. Marinov esa “ijti-
moiy hamkorlikda shaxslar va guruhlar mu-
nosabatlar jarayonida shaxsiy xulq-atvorlari 
orqali boshqa jamoalarga ta’sir ko‘rsatuvchi 
hamda buning natijasida ijobiy javob reak-
siyalarini qabul qiluvchi hodisa”, deb kelti-
radi. Bunday mulohazalar G. Xomans kabi 
ko‘plab tadqiqotchilarning ilmiy ishlanma-
larida ham o‘z aksini topgan4.

Ijtimoiy hamkorlikda eng asosiy poy-
devor bu ishonchdir. Ishonch tamoyili haqi-
da amerikalik olimlar — F. Fukuyama va 
A.Seligman ilgari surgan yondashuvlarni 
keltirib o‘tish maqsadga muvofi q. 

F. Fukuyamaning fi kricha, “ishonch — bu 
jamiyat a’zolari ongida shakllanadigan ijti-
moiy kutish bo‘lib, unga ko‘ra hamjamiyat 
a’zolari boshqa a’zolarning xatti-harakatlari 
ma’lum darajada oldindan bashorat qilinadi-
gan, halol hamda atrofdagilarning ehtiyojla riga 
e’tibor bilan yondashgan holda, umumiy qabul 

4 Врублевская О.А. О сущности понятия «Социальное 
взаимо-действие» в научных исследованиях // Сибирский 
журнал науки и технологий. 2006. № 5 (12). С. 60–65.

qilingan ijtimoiy me’yorlarga muvofi q tarzda 
amalga oshirilishiga ishonadilar”5. Ta’rifda 
keltirilgan “...ma’lum darajada...”, “...atrof-
dagilarning ehtiyojlariga e’tibor bilan...”, “...
ayrim umumiy me’yorlarga muvofi q holda...” 
kabi birikmalar alohida urg‘u talab qiladi. Biz-
ningcha, shu kabi iboralar ta’rifda muayyan 
mukammallikni susaytiradi, sababi ularda mo-
hiyatan noaniqlik hamda nisbiylik mavjud.

Bunda olim A. Seligmanning bergan ta’rifi  
ishonchliroq ko‘rinadi. Uning fi kricha, 
“ishonch — bu zamonaviy (kapitalistik) 
jamiyat fenomeni bo‘lib, ijtimoiy o‘zaro 
ta’sirning asosini tashkil etadi, ayniqsa 
subyektning xatti-harakati uning ijtimoiy-
rollik majmui mazmunidan chetga chiqishi 
mumkin bo‘lgan vaziyatlarda. Ishonch 
shuni talab qiladi: insondan ma’lum bir 
xatti-harakatni kutish, bu xatti-harakat uning 
ijtimoiy roli bilan bevosita bog‘lanmagan 
bo‘lishi mumkin”6. 

5 Фукуяма Ф. Доверие. Социальные добродетели и путь к 
процветанию / пер. с англ. / Д.Павлова, В.Кирюшенко, М. 
Колопотин. М.: ООО«Издательство ACT», 2004. С. 52.

6 Селигмен А. Проблема доверия / пер. с англ. И.И. 
Мюрберг, Л.В. Соболева. М.: Идея-Пресс, 2002. С. 13-43.

Bu fenomen ruhiy tabiatga ham ega 
bo‘lib, uning shaxslarda namoyon bo‘lish 
darajasi boshqa subyektlar bilan shaxsiy 
munosabatlariga bog‘liq. Shuning uchun 
psixolog olimlar I. E. Garber va A.A. Sharov 
ijtimoiy hamkorlikni ijtimoiy psixologiya 
bilan bog‘lab quyidagicha ta’rif beradi: “bu 
shaxslar (ikki yoki undan ortiq) o‘rtasidagi 
o‘zaro munosabat bo‘lib, ular umumiy yoki 
o‘zaro qo‘shimcha maqsadlarga erishish 
yo‘lida birgalikda ishlaydi va bir-birlarining 
ehtiyojlariga sezgirlik ko‘rsatadi”7.

Ijtimoiy hamkorlikni falsafi y tadqiq etish 
birinchi navbatda jamiyat va inson aloqa-
larini, ularning o‘zaro bog‘liqligini tahlil 
qilishni nazarda tutadi. Ko‘p asrlik ijti-
moiy-falsafi y ta’limotlarga asosan, hamkor-
lik quyidagi asosiy jihatlarni qamrab oladi:

Birinchisi, axloqiy mezonlar — inson va 
jamiyat manfaatlari sayqalligini ta’minlash, 
umuminsoniy qadriyatlarni e’zozlash;

Ikkinchidan, madaniy mezonlar — urf-
odat, an’analar hamda ma’naviy yangila-

7 Гарбер И.Е., Шаров А.А. Три определения и три подхода 
к изучению сотрудничества: в социальной, рганизационной 
и педагогической психологии // Известия Саратовского 
университета Новая серия. Серия Акмеология образования. 
Психология развития. 2018. № 3. С. 240

nishlar bilan ijtimoiy muhit barqarorligini 
ta’minlash;

Uchinchidan, iqtisodiy va ijtimoiy-siyosiy 
mezonlar — barcha resurs imkoniyatlarini 
adolatli taqsimlash, davlat va jamiyat 
munosabatlarida ishonch va tenglik muhitini 
yaratish.

Falsafi y yondashuvlarda hamkorlik yax-
lit ijtimoiy hodisa sifatida o‘rganilmoqda. U 
o‘zida insonning mas’uliyati, erkinligi hamda 
majburiyatlarini umumlashtiradi. Shuning-
dek, Yangi O‘zbekiston taraqqiyoti ustuvor 
yo‘nalishlarida ijtimoiy hamkorlikni taraqqiy 
ettirish, shaxsning huquqlari hamda jamiyat 
manfaatlarini integratsiya qilish orqali yagona 
maqsad sari odimlashga qaratilgan.

Yangi O‘zbekiston taraqqiyot strategiya-
si ijtimoiy davlatni va jamiyatni rivojlanti-
rish, tinchlik, barqarorlikni mustahkamlash 
va yashil iqtisodiyotni qo‘llab-quvvatlash-
ni asosiy maqsad qilib oldi. Bunda ijtimoiy 
hamkorlik quyidagi ko‘rinishlarda namoyon 
bo‘ladi:

Birinchidan, fuqarolarni qonunlar, qaror-
lar qabul qilishga jalb qilish — jamoatchilik 
nazorati, maslahatlashuv va muhokamalarga 
jalb qilish;

Ikkinchidan, ijtimoiy sheriklikni yangi 
bosqichga ko‘tarish — davlat, nodavlat 
tashkilotlar hamda xususiy sektorlarning 
o‘zaro ishonchli hamkorligi uzluksizligini 
ta’minlash, mavjud muammolarni joyida hal 
etish mexanizmlarini ishlab chiqish;

Uchinchidan, yoshlarni har tomonlama 
qo‘llab-quvvatlash, bandligini ta’minlash, 
ularning startap loyihalarga jalb etish, 
moliyaviy rag‘batlantirish, tadbirkorlik 
faoliyati uchun subsidiyalar ajratish va 
mahalliy hokimiyatlar mas’ulligini oshirish.

Xulosa

Mazkur yo‘nalishdagi strategiyalar ijti-
moiy hamkorlikning huquqiy, ma’naviy va 
madaniy asoslarini mustahkamlab, mam-
lakat taraqqiyoti zaminini mustahkamlaydi. 

Ijtimoiy hamkorlikni falsafi y tahlil qilishda 
quyidagi jihatlarni e’tiborga olish lozim bo‘ladi:

Barcha uchun resurslar va imkoniyatlar-
ning adolatli taqsimlanishi;

Barcha fuqarolarning manfaatlari birdek 
hurmat qilinishi;

Davlat, jamiyat va fuqaro o‘zaro 
majburiyatlarni anglash va amal qilish.

Falsafa ijtimoiy hamkorlikni birgina 
siyosiy institutlar bilan emas, balki insonning 
ma’naviyati va axloqiga asoslanuvchi hodisa 
sifatida o‘rganadi. 

Prezident Sh. Mirziyoyev tashabbusi 
bilan Yangi O‘zbekistonda ijtimoiy ham-
korlik quyidagi ko‘rinishda amalga oshi-
rilib kelinmoqda: birinchidan, mahalla 
fuqarolar yig‘ini va nodavlat tashkilotlar 
mavjud ijtimoiy muammolarni hal etishda 
ishtirok etmoqda; ikkinchidan, yoshlarni 
qo‘llab-quvvatlovchi innovatsion markaz-
lar ta’lim, ekologiya, sog‘liqni saqlash, 
madaniyat sohalarida ularga hamrohlik 
qilmoqda.

